
ATODLEN 5

Telerau gwasanaethu ar gyfer contractwyr cyfarpar GIG sy'n
darparu gwasanaethau fferyllol drwy ddarparu cyfarpar yn unig

Penderfyniad ynghylch oriau agor a ysgogir gan y Bwrdd Iechyd Lleol

14.—(1) Os yw'n ymddangos i'r Bwrdd Iechyd Lleol, ar 61 ymgynghori a'r Pwyllgor Fferyllol
Lleol neu ar 6l ystyried y mater ar gais y Pwyllgor hwnnw, nad yw, neu na fydd, y diwrnodau neu'r
amseroedd pan fo, neu pan fydd mangre ar agor i ddarparu cyfarpar bellach yn bodloni anghenion—

(a) ybobl yn y gymdogaeth; neu
(b) defnyddwyr tebygol eraill mangre'r contractwr cyfarpar GIG,

ar gyfer cyflenwi cyfarpar, caiff y Bwrdd Iechyd Lleol asesu a ddylid dyroddi cyfarwyddyd sy'n ei
gwneud yn ofynnol bod y contractwr cyfarpar GIG yn darparu gwasanaethau fferyllol yn y fangre
ar amseroedd penodedig ac ar ddiwrnodau penodedig (gan gynnwys, o bosibl, Dydd Nadolig, Dydd
Gwener y Groglith, Sul y Pasg a gwyliau banc).

(2) Cyn cwblhau'r asesiad o dan is-baragraft (1) rhaid i'r Bwrdd Iechyd Lleol—

(a) rhoi hysbysiad i'r contractwr cyfarpar GIG o unrhyw newidiadau arfaethedig yn y
diwrnodau neu'r amseroedd y mae'r fangre i fod ar agor; a

(b) caniatau cyfnod o 60 diwrnod i'r contractwr cyfarpar GIG ar gyfer cyflwyno sylwadau
ysgrifenedig i'r Bwrdd Iechyd Lleol ynglyn a'r newidiadau arfaethedig.

(3) Ardlystyried unthyw sylwadau a wneir yn unol ag is-baragraft (2)(b), rhaid i'r Bwrdd Iechyd
Lleol—

(a) dyroddi cyfarwyddyd (a fydd yn disodli unthyw gyfarwyddyd presennol) sy'n bodloni
gofynion is-baragraffau (4) a (5); neu

(b) cadarnhau unrhyw gyfarwyddyd presennol mewn perthynas 4 pha ddiwrnodau ac
amseroedd y mae'n rhaid i'r contractwr cyfarpar GIG ddarparu gwasanaethau fferyllol yn
y fangre, ar yr amod y byddai'r cyfarwyddyd presennol, boed wedi ei ddyroddi o dan yr
Atodlen hon neu Atodlen 2A i Reoliadau 1992, yn bodloni gofynion is-baragraffau (4) a
(5) pe bai wedi ei ddyroddi o dan y paragraff hwn; neu

(c) naill ai—

(i) dirymu (heb ei amnewid) unrhyw gyfarwyddyd presennol mewn perthynas a4 pha
ddiwrnodau ac amseroedd y mae'n rhaid it contractwr cyfarpar GIG ddarparu
gwasanaethau fferyllol yn y fangre, boed wedi ei ddyroddi o dan yr Atodlen hon neu
Atodlen 2A i Reoliadau 1992, neu

(i1)) mewn achos pan nad oes cyfarwyddyd presennol, peidio & dyroddi unrhyw
gyfarwyddyd,

ac mewn achos o'r fath, yn rhinwedd paragraff 12(1)(a), rhaid i'r fangre fod ar agor am
ddim Ilai na 30 o oriau bob wythnos.

(4) Pan fo Bwrdd Iechyd Lleol yn dyroddi cyfarwyddyd o dan is-baragraff (3), mewn perthynas
a mangre y mae'n ofynnol iddi fod ar agor—

(a) am fwy na 30 awr bob wythnos, rhaid i'r Bwrdd Iechyd Lleol, yn y cyfarwyddyd hwnnw,
bennu—

(i) cyfanswm nifer yr oriau bob wythnos y mae'n rhaid i'r contractwr cyfarpar GIG
ddarparu gwasanaethau fferyllol yn y fangre, a

(i1) ynglyn a'r oriau ychwanegol y mae'n rhaid i'r contractwr cyfarpar GIG ddarparu
gwasanaethau fferyllol, ar ba ddiwrnodau ac ar ba amseroedd y bydd yn ofynnol

i't contractwr cyfarpar GIG ddarparu't gwasanaethau hynny yn ystod yr oriau
ychwanegol hynny,

ond rhaid it Bwrdd Iechyd Lleol, yn y cyfarwyddyd hwnnw, beidio & phennu ar
ba ddiwrnodau nac ar ba amseroedd y mae'r contractwr cyfarpar GIG i ddarparu
gwasanaethau fferyllol yn ystod oriau nad ydynt yn oriau ychwanegol; neu

(b) am lai na 30 awr bob wythnos, rhaid i'r Bwrdd Iechyd Lleol, yn y cyfarwyddyd hwnnw,
bennu ar ba ddiwrnodau ac ar ba amseroedd y mae gwasanaethau fferyllol i'w darparu yn
y fangre honno.

(5) Rhaidi'r Bwrdd Iechyd Lleol beidio & dyroddi cyfarwyddyd o dan is-baragraff (3) os ei effaith,
yn syml, yw ei gwneud yn ofynnol bod mangre ar agor am 30 awr bob wythnos ar ddiwrnodau
penodedig ac ar amseroedd penodedig (hynny yw, rhaid i'r cyfarwyddyd gael yr effaith o wneud yn
ofynnol bod y fangre ar agor am naill ai mwy neu lai na 30 awr bob wythnos).

(6) Rhaid i'r Bwrdd Iechyd Lleol hysbysu'r contractwr cyfarpar GIG, mewn ysgrifen, o unrhyw
gyfarwyddyd a ddyroddir, neu unrthyw gam arall a gymerir, o dan is-baragraff (3), ac os yw'r
cyfarwyddyd yn pennu diwrnodau newydd neu amseroedd newydd y mae contractwr cyfarpar GIG i
ddarparu gwasanaethau fferyllol yn y fangre, rhaid i'r Bwrdd Iechyd Lleol gynnwys gyda'r hysbysiad
ddatganiad o'r canlynol—

(a) yrhesymau am y newid; a
(b) hawl y contractwr cyfarpar GIG i apelio o dan is-baragraff (7).

(7) Caiff contractwr cyfarpar GIG, o fewn 30 diwrnod ar 6l cael hysbysiad o dan is-baragraff
(6), apelio mewn ysgrifen i Weinidogion Cymru yn erbyn unrhyw gyfarwyddyd a ddyroddwyd neu
unrhyw gam arall a gymerwyd o dan is-baragraff (3), sy'n pennu diwrnodau newydd neu amseroedd
newydd y mae contractwr cyfarpar GIG i ddarparu gwasanaethau fferyllol.

(8) Caiff Gweinidogion Cymru, wrth benderfynu apél, naill ai gadarnhau'r cam a gymerwyd gan
y Bwrdd Iechyd Lleol neu gymryd unrhyw gam y gallai'tr Bwrdd Iechyd Lleol fod wedi ei gymryd
o dan is-baragraff (3).

(9) Rhaid i Weinidogion Cymru hysbysu'r contractwr cyfarpar GIG o'u penderfyniad o dan is-
baragraff (8) a rhaid iddynt, ym mhob achos, gynnwys gyda'r hysbysiad ddatganiad ysgrifenedig o'r
rhesymau dros y penderfyniad.

(10) Os yw'r diwrnodau neu'r amseroedd y mae contractwr cyfarpar GIG i ddarparu gwasanaethau
fferyllol yn y fangre wedi eu newid yn unol a'r paragraff hwn, rhaid i'r contractwr cyfarpar GIG
gyflwyno'r newidiadau—

(a) os nad yw'r contractwr cyfarpar GIG wedi apelio o dan is-baragraff (7), ddim hwyrach
nag 8 wythnos ar 61 y dyddiad y mae'r contractwr cyfarpar GIG yn cael hysbysiad o dan
is-baragraff (6); neu

(b) os yw'r contractwr cyfarpar GIG wedi apelio o dan is-baragraff (7), ddim hwyrach nag
8 wythnos ar 61 y dyddiad y mae'r contractwr cyfarpar GIG yn cael hysbysiad o dan is-
baragraft (9).



